
༄༅། །རྗེ་བཙུན་ཀུན་སྤངས་ཆེན་པོ་ལ་བསྟོད་པ་མཐའ་ཡས་མ་བཞུགས་སོ།། ན་མོ་གུ་རུ་ཝེ། མཐའ་ཡས་
ཞིང་ན་གྲངས་མེད་རིགས་བརྒྱའི་གར། །ཡེ་ཤེས་ལྔ་ལྡན་རྡོ་རྗེ་གསུམ་གྱི་དངོས། །གཅིག་བསྡུས་དྲུག་པ་རྡོར་
འཛིན་འཁོར་ལོའ་ིམགོན། །ཁྱབ་བདག་བླ་མ་མཆོག་ལ་གསོལ་བ་འདེབས། །སངས་རྒྱས་ཀུན་འདུས་སྐལ་
བཟང་འགྲོ་བའི་སྐྱབས། །བརྒྱད་ཁྲི་བཞི་སྟོང་ཟབ་མོའ་ིཆོས་ཀྱི་མཛད། །སྨྲ་བའི་ཉི་མ་དགེ་འདུན་འདུས་པའི་
གཙ། །སྐྱབས་མཆོག་ཟླ་མེད་བླ་མར་གསོལ་བ་འདེབས། །སྔོན་ཚ་དེ་བཞིན་གཤེགས་པ་འཁོར་བ་
འཇིག །འཕགས་པའི་ཡུལ་ན་གྲུབ་དབང་ལཱ་བ་པ། །གངས་རིའི་ཁྲོད་འདིར་ཀུན་སྤངས་ཆོས་རྗེར་
གྲགས། །བཀའ་དྲིན་མཉམ་མེད་ཞབས་ལ་གསོལ་བ་འདེབས། །སྲིད་གསུམ་བདེ་བ་སྒྱུ་མའི་ཟློས་གར་
དང་། །འཁོར་བའི་ཁྱིམ་ཀུན་སྦྲུལ་དུག་ཚང་ཚིང་ལྟར། །གཟིགས་ནས་ཐུབ་བསྟན་ཞི་བའི་ནགས་སུ་
བྱོན། །ཀུན་སྤངས་ཆེན་པོའ་ིཞབས་ལ་གསོལ་བ་འདེབས། །མཚན་ཉིད་ཀུན་ལྡན་ཡོངས་འཛིན་དགེ་བའི་
བཤེས། །བདུན་ཅུ་རྩ་གཉིས་གུས་པས་ཉེར་བསྟེན་ནས། །ཟབ་དང་རྒྱ་ཆེའི་ཆོས་ཚུལ་ཇི་སྙེད་པ། །མ་ལུས་
ཁྱོད་ཀྱིས་གསན་ལ་གསོལ་བ་འདེབས། །བསླབ་གསུམ་པད་མཚའི་ལྗོངས་ན་བདེ་བར་རྒྱུ། །ཐེག་གསུམ་
གསེར་གྱི་དྲྭ་བས་གདོང་མཛས་ཤིང་། །ཐུབ་བསྟན་ནོར་བུའི་ཁུར་གྱིས་མི་ངལ་བའི། །བཤེས་གཉེན་གཉིས་
འཐུང་དབང་པོར་གསོལ་བ་འདེབས། །རྒྱ་ཆེན་ཐོས་པའི་ཕ་མཐའ་མི་མངོན་ཞིང་། །བསམ་བྱུང་རིག་པའི་
རླབས་འཕྲེང་སྟོང་གཡོ་བ། །སྒོམ་པ་རིན་ཆེན་བྱེ་བས་ཅི་ཡང་ཕྱུག །ཡོངས་རྫོགས་བསྟན་པའི་རྒྱ་མཚར་
གསོལ་བ་འདེབས། །རྩོམ་པའི་སྤྲིན་སྔོན་ལེགས་བཤད་བདུད་རྩིའི་གཏེར། །འཆད་པའི་སྒྲ་བརྒྱ་དཔྱོད་ལྡན་
རྨ་བྱའི་གཉེན། །རྩོད་པའི་མེ་ཆར་ཕལ་རྒོལ་བྲག་རིའི་གཤེད། །པཎ་ཆེན་མཁས་པའི་དབང་པོར་གསོལ་བ་
འདེབས། །ལྟ་བ་མཐའ་བྲལ་ནམ་མཁའི་ཀློང་ཡངས་ནས། །སྒོམ་པ་འོད་གསལ་ནོར་བུའི་དཀྱིལ་འཁོར་
ཅན། །སྤྱོད་པ་ཤུགས་འབྱུང་འོད་སྟོང་དྲྭ་བ་འགྱེད། །གྲུབ་རིག་པདྨོའ་ིགཉེན་ལ་གསོལ་བ་འདེབས། །མཁྱེན་
པའི་སྤྱན་སྟོང་ཤེས་བྱ་ཀུན་ལ་གཟིགས། །བརྩེ་བས་སྲིད་གསུམ་འཆི་མེད་གྲོང་ཁྱེར་སྐྱོང་། །ནུས་པས་
སྟོབས་ལྡན་བདུད་དཔུང་འཇོམས་པའི་དཔལ། །འདྲེན་མཆོག་ཕྲིན་ལས་དབང་པོར་གསོལ་བ་



 

2     ཚར་ཆེན་བློ་གསལ་རྒྱ་མཚ། 

འདེབས། །སྙན་བརྒྱུད་དངུལ་དཀར་བྱེ་བ་འཁྲིགས་པའི་སྤོ། །དབང་བཞིའི་ཆུ་བོ་ཉིན་བཞིན་ཕྱོགས་བརྒྱར་
འབབ། །སྐལ་ལྡན་སྒོ་གསུམ་དྲི་མ་ཀུན་སྦྱོང་བའི། །ཐུབ་བསྟན་རྒྱ་མཚའི་འབྱུང་གནས་གསོལ་བ་
འདེབས། །ཟབ་གསལ་གཉིས་མེད་རྡོ་རྗེའི་གྲོང་ཁྱེར་ན། །གསང་ཆེན་གདམས་པའི་སྒྲ་དབྱངས་ཕྱོགས་
བཅུར་སྒྲོག །བདེ་ཆེན་དགའ་བས་མྱོས་པའི་ཟློས་གར་མཁན། །རྗེ་བཙུན་ཧེ་རུ་ཀ་དཔལ་གསོལ་བ་
འདེབས། །གང་སྐུ་མཐོང་བས་བགེགས་ཀུན་རིང་དུ་སྐྲོད། །སྟོང་ཉིད་བཞད་སྒྲས་གཉིས་འཛིན་སྲིད་པ་
ཞིག །རྡོ་རྗེའི་སྤྲིངས་ཡིག་ཁམས་གསུམ་ཡོངས་ལ་སྒྲོག །ཕྱོགས་ལས་རྣམ་པར་རྒྱལ་ལ་གསོལ་བ་
འདེབས། །རྒྱ་ཆེན་འཁྲུལ་མེད་ཕྲིན་ལས་གྲུ་ཆེན་གྱིས། །ལུས་ཅན་སྲིད་མཚའི་ཕ་མཐར་རབ་བསྒྲལ་
ནས། །བདེ་ཆེན་ནོར་བུའི་གླིང་དུ་འཁྲིད་མཛད་པའི། །འགྲོ་མགོན་དེད་དཔོན་ཆེན་པོར་གསོལ་བ་
འདེབས། །གང་ཞིག་དད་པའི་གཙུག་གི་རྒྱལ་མཚན་རྩེར། །རྩེ་གཅིག་གུས་པས་བསྟེན་ཅིང་བདག་མཆོད་
ནས། །བསླུ་མེད་ཐུགས་རྗེས་དགོས་འདོད་ཀུན་སྩོལ་བའི། །རྗེ་བཙུན་ཡིད་བཞིན་ནོར་བུར་གསོལ་བ་
འདེབས། །རྩོད་དུས་བྱང་ཕྱོགས་གངས་རིའི་ལྗོངས་ཤེད་ན། །གསུང་ངག་ཟབ་མོའ་ིགད་རྒྱངས་སྒྲོག་པ་
ལ། །ཁྱོད་ལས་ལྷག་པའི་སེང་ཆེན་མ་མཆིས་པས། །བསམས་ཤིང་སྙིང་གི་དཀྱིལ་ནས་གསོལ་བ་
འདེབས། །སྐྱེ་དང་སྐྱེ་བ་ཚ་རབས་ཐམས་ཅད་དུ། །བདག་དང་བདག་ལ་ལྟོས་པའི་འགྲོ་བ་རྣམས། །སྐྱབས་
མགོན་རེ་ས་གཞན་ན་མ་མཆིས་པས། །བརྩེ་ཆེན་ཁྱེད་ཀྱིས་འབྲལ་བ་མེད་པར་སྐྱོངས། །རྟག་ཏུ་ངུ་དང་ནོར་
བཟང་གཞོན་ནུ་ལྟར། །འདྲེན་པ་མཆོག་ཁྱོད་ལུས་སྲོག་ལོངས་སྤྱོད་དང་། །ཚུལ་བཞིན་བསྒྲུབས་པས་ཟོལ་
མེད་མཉེས་བྱས་ནས། །ཐུགས་ཡིད་གཅིག་ཏུ་འདྲེས་པར་བྱིན་གྱིས་རློབས། །རྙེད་དཀའི་དལ་འབྱོར་རིན་
ཆེན་ཐོབ་དུས་འདིར། །དོན་མེད་ཚ་འདིའི་བྱ་བས་མི་གཡེངས་པར། །དབེན་པའི་རི་སུལ་ནགས་ཀྱི་སྨན་
ལྗོངས་སུ། །ལམ་མཆོག་བསྒྲུབ་ལ་བརྩོན་པར་བྱིན་གྱིས་རློབས། །སྲིད་པའི་ཕུན་ཚགས་རྩྭ་རྩེའི་ཟིལ་པ་
ལྟར། །ཆུ་བུར་ཇི་བཞིན་ཚ་འདི་སྐད་ཅིག་ཏུ། །ཤེས་ཤིང་ལས་འབྲས་གྲིབ་མ་ལྟར་ངེས་ནས། །བླང་དོར་ཚུལ་
བཞིན་བྱེད་པར་བྱིན་གྱིས་རློབས། །འཇིགས་རུང་མེ་འོབས་ལྟ་བུའི་འཁོར་བའི་ཁྲོད། །གང་དུ་བདེ་བའི་གོ་

སྐབས་མ་མཐོང་ནས། །ཡིད་འོང་ཐར་མཆོག་བསིལ་བའི་ཁང་བཟང་དུ། །ད་ལྟ་འབྱུང་འདོད་སྐྱེ་བར་བྱིན་
གྱིས་རློབས། །ཐར་པའི་ཐེམ་སྐས་བསྟན་པའི་རྩ་བ་མཆོག །ངུར་སྨྲིག་འཛིན་པའི་བརྟུལ་ཞུགས་ལེགས་ནོས་
ནས། །དྲན་དང་ཤེས་བཞིན་དྲག་པོས་རྩེ་གཅིག་ཏུ། །ཚུལ་ཁྲིམས་སྲོག་བཞིན་སྲུང་བར་བྱིན་གྱིས་
རློབས། །དཔག་མེད་དུས་ནས་བསྐྱངས་པའི་འགྲོ་འདི་རྣམས། །བཟོད་དཀའ་འཁོར་བའི་ལྗོངས་སུ་གནས་པ་
ལ། །བཅོས་མིན་བྱམས་དང་སྙིང་རྗེས་ཀུན་བསླངས་ནས། །བྱང་ཆུབ་སེམས་མཆོག་འབྱོངས་པར་བྱིན་
གྱིས་རློབས། །རྒྱལ་བའི་གསུང་རབ་ཀུན་གྱི་བཅུད་ཕྱུང་བ། །བསྟན་པའི་སྙིང་པོ་བླ་མེད་རྡོ་རྗེ་ཐེག །ཚ་འདིར་
སངས་རྒྱས་སྒྲུབ་པའི་སྒོ་གཅིག་པུ། །གསང་ཆེན་རྡོ་རྗེའི་ལམ་འདི་རྙེད་པར་ཤོག །དབང་བཞིས་སྨིན་ཅིང་
ལམ་གྱིས་ཡེ་ཤེས་བཞི། །ཐུན་བཞི་བསྐྱངས་པས་སྒོ་བཞིའི་སྒྲིབ་སྦྱངས་ནས། །སྐུ་བཞི་མངོན་གྱུར་རིགས་
བཞིའི་གདུལ་བྱ་རྣམས། །སྙན་བརྒྱུད་བཞི་ལྡན་ལམ་བཞིས་སྐྱོང་བར་ཤོག །རང་སེམས་བླ་མ་འོད་གསལ་
ཕྱག་རྒྱ་ཆེའི། །བསྒོམ་བྱ་བྲལ་བ་ཡེངས་མེད་རྩེ་གཅིག་ཏུ། །བསྟེན་ཅིང་བཀའ་དྲིན་གཞན་དུ་མི་རེ་
བས། །ལྷུན་གྲུབ་གཞན་དོན་རྒྱ་ཆེན་འགྲུབ་པར་ཤོག །གངས་ཅན་མཁས་གྲུབ་ཡོངས་ཀྱི་གཙུག་གི་
རྒྱན། །མཐུ་སྟོབས་འཁོར་ལོས་བསྒྱུར་བའི་རྡོ་རྗེ་འཛིན། །ཕྱོགས་ལས་རྣམ་རྒྱལ་རྗེ་བཙུན་རྡོ་རིངས་
པའི། །བསྟན་པ་ཕྱོགས་བཅུར་རྒྱས་པའི་བཀྲ་ཤིས་ཤོག །ཅེས་རྗེ་བཙུན་རྡོ་རྗེ་འཆང་ཆེན་པོ་ཀུན་སྤངས་ཆོས་
ཀྱི་རྒྱལ་པོའ་ིཞལ་སྔ་ནས་ལ་བསྟོད་ཅིང་གསོལ་བ་འདེབས་པའི་ཚིགས་སུ་བཅད་པ་འདི་ནི། རྗེ་ཉིད་ཀྱི་
ཞབས་རྡུལ་སྤྱི་བོས་མཆོད་ཅིང་བཀའ་དྲིན་ཆེན་པོས་འཚ་བའི་བློ་གསལ་རྒྱ་མཚས་གླང་གི་ལོ་ནག་པ་ཟླ་
བའི་དུས་ཀྱི་མཆོད་པའི་ཚ་ཡུལ་དབུས་དར་ཡུལ་སྒོམ་ཁང་གི་རི་ཁྲོད་དུ་ལེགས་པར་གྲུབ་པ་འདིས་ཀྱང་རྗེ་
བཙུན་ཆོས་རྗེའི་བསྟན་པ་ཕྱོགས་དུས་གནས་སྐབས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་
གྱུར་ཅིག   །།ཤུབྷཾ།།  །། 


